
  ეთიკის კომისიის 

ზეპირი 

  

                                                                რ  ე  კ  ო  მ  ე  ნ  დ  ა  ც  ი  ა 

 

 

 

შეკითხვის კომისიაში შემოსვლის თარიღი: 13.12.2016 

შეკითხვის რეგისტრაციის ნომერი: 014/16 

 

შეკითხვა: 

საადვოკატო მომსახურების ხელშეკრულების საფუძველზე ადვოკატს უნდა მოეძია კლიენტის 

ბაბუის გვარის შესახებ ინფორმაცია, იმ მიზნით, რომ დამტკიცებულიყო, ბაბუის ებრაულის 

გვარის წარმომავლობა. კლიენტს სურდა, რომ რომ ბაბუის გვარის შესახებ ინფორმაცია 

ადვოკატს აუცილებლად მოეძია მამის ხაზით. მათ განსაზღვრეს საადვოკატო 

მომსახურებისათვის საჭირო ჰონორარის ოდენობა.  იმ შემთხვევაში, თუ ადვოკატი მოძიების 

დროს, ვერ დაადგენდა, რომ ბაბუა ნამდვილად ებრაელი ჰყავდა, მაშინ ჰონორარის ნაწილს 

დააბრუნებდა. ადვოკატმა მოიძია ბაბუის შესახებ ინფორმაცია და აღმოჩნდა რომ დედის გვარის 

მხრიდან არის საჭირო დადგინდეს ებრაული წარმომავლობა. იმ შემთხვევაში, თუ ადვოკატი არ 

დააბრუნებს გადახდილი ჰონორარის ნაწილს, რამდენად ეთიკური იქნება მისი ქმედება?  

ანალიზი: 

მოცემულ შემთხვევაში, როგორც შეკითხვიდან ირკვევა, მხარეები კონკრეტულად შეთანხმდნენ 

საადვოკატო მომსახურების საგანზე, მათ შორის, კლიენტის მითითების შესაბამისად, ადვოკატს 

მამის ხაზით უნდა მოეძიებინა ინფორმაცია კლიენტის ბაბუის ებრაული წარმომავლობის 

შესახებ, ადვოკატმა აღნიშნულთან დაკავშირებით კლიენტს, მისივე მითითების შესაბამისად, 

გაუწია საადვოკატო მომსახურება. მართალია, კლიენტის ბაბუის წარმომავლობა ერთი 

ნათესაური ხაზის მხრიდან არ დადგინდა, მაგრამ ადვოკატის მიერ გაწეული მომსახურების 

შედეგად გაირკვა, რომ ბაბუის გვარის ებრაული წარმომავლობა დადგინდებოდა სხვა 

ნათესაური ხაზის მიხედვით. შესაბამისად ადვოკატი არ დაარღვევს ადვოკატთა პროფესიული 

ეთიკის კოდექსის მე-8 მუხლის მე-15 ნაწილს, თუ არ დაუბრუნებს კლიენტს გადახდილი 

ჰონორარის ნაწილს.  

დასკვნა: 

ადვოკატის მიერ კლიენტის მითითების შესაბამისად, საადვოკატო მომსახურების გაწევის 

შემდგომ, ადვოკატმა ტავისი გასამრჯელოს მიღების დროს უნდა იმოქმედოს ადვოკატთა 

პროფესიული ეთიკის კოდექსის მე-8 მუხლის მე-15 ნაწილის შესაბამისად.  

რეკომენდაცია  არ არის სავალდებულო ეთიკის კომისიის ან სასამართლოს მიერ საქმის 

განხილვის ეტაპზე, თუმცა შესაძლებელია გამოყენებული იქნეს ერთ-ერთ წყაროდ ეთიკის 

კომისიის გადაწყვეტილებაში.   

 

 


